
SAOPŠTENJE ZA JAVNOST 

 
MULO ELEZOVIĆ IZ BRČKOG PRAVOSNAŽNO OSUĐEN NA JEDINSTVENU 

KAZNU ZATVORA U TRAJANJU OD DESET GODINA 
 
 

U krivičnom postupku koji se vodio protiv Mule Elezovića iz Brčkog, prvostepenom 
presudom Osnovnog suda Brčko distrikta Bosne i Hercegovine, broj 96 0 K 145182 22 K od 
22.02.2024. godine optuženi je oglašen krivim da je počinio krivično djelo Ubistvo i krivično 
djelo Nedozvoljeno držanje oružja ili eksplozivnih materija, te je nepravosnažno osuđen na 
jedinstvenu kaznu zatvora u trajanju od  deset (10) godina, istom presudom sud je optuženom 
izrekao mjeru bezbjednosti oduzimanja predmeta. 

 
Vijeće Apelacionog suda Brčko distrikta BiH je dana 21.05.2024. godine na javnoj 

sjednici donijelo presudu kojom je odbilo kao neosnovanu žalbu branioca optuženog i 
potvrdilo presudu Osnovnog suda Brčko distrikta Bosne i Hercegovine broj 96 0 K 145182 22 
K od 22.02.2024. godine. 
 

Podsjećamo da je prvostepenom presudom optuženi nepravosnažno osuđen na 
jedinstvenu kaznu zatvora u trajanju od deset (10) godina, zbog toga što je 22. februara 2022. 
godine, oko 10,00 sati, u blizini njegove vikendice u Islamovcu, nakon kraće rasprave zbog 
puštanja stoke na njegovo zemljište, hicima iz pištolja više puta pogodio Sabriju Fazlovića u 
predjelu gornjeg dijela tijela nakon čega je Fazlović pao i preminuo. Bitno je naglasiti i to da 
je izvršen pretres vikendice optuženog i ostalih pomoćnih objekata, te je pronađena i 
privremeno oduzeta veća količina municije. 

